
Ayí ghǫ godı k’eorushá 
nawhe nídé kanahéts’edı 
gha góɂǫ

Dene asąąde chá 
bek’etsedı gha góɂǫ Gohé at’I gha góɂó Dúle nahets'ę 

naodı dadı
Dúlé ayí negha dzáot’e  
ghǫ nadıwe nídé dúle 
beghǫ kadıdı

DUHDÉ NĘNĘ CANADA      HEREDI AMĮÍ TSĮTS’ĮWE DÁUDÍ NÍDÉ  
AMĮÍ BEDÁ AGÚJÁ KE AREYǪNÉ GOTS’Ę NATS’EDI GHA GÓɂǪ

Kǫ́ta gúchá agújá t’á dene ke gogha 
déwé ghǫ godi kerı̨tł’é ayı́ ǫt’e?
Kǫ́ta gúchá agújá t’á dene ke gogha déwé ghǫ godi 
kerı̨tł’é. Kǫ́ta gots’ę dene łǝ́ǝ gogha godı datł’é ghǫ 
gode. Kǫ́ta denesénéyaehtı̨ ts’ę́ godı kerıtł’é nıd́é amı̨ı́ ́
sénéyaehtı̨ nıd́é dırı erı’tł’é k’ola gháré ayele gha. 

Kǫ́ta gúchá agújá t’á dene ke gogha déwé ghǫ godi 
kerı̨tł’é nıd́é déwé ǫt’e. Łahtare nıd́é dene łǝ́ǝ zǫ ajále 
edaghǫ dene są́áneht’e at’ı̨ sǫ́ónı.-kǫ́ta agǫ́ht’e. Kǫ́ta 
gúchá agújá t’á dene ke gogha déwé ghǫ godi kerı̨tł’é 
sı̨ı́ ́yet’á denesénéyaehtı̨ hé amı̨ı́ ́kanı̨ńagoɂǫ sı̨ı́ ́
yek’eoruzhá gha kı̨la. 

Amı̨́ı́ dúle Kǫ́ta gúchá agújá t’á dene ke 
gogha déwé ghǫ godi kerı̨tł’é? 
Kǫ́ta gots’ę dene łǝ́ǝ gogha godı detł’é. Kǫ́ta gots’ę 
dene kǫ́yı amı̨ı́ ́dágujá t’á begha déwé nıd́é hé dırı 
gúchá agujá t’á kǫ́ta gogha déwé nıd́é k’ola dúle. Ayı ́
akedı, kǫ́ta eghálaeda gá ke, kǫ́ta gonı̨chá ke, yahtı̨ 
ekanı̨ ́ke, hé Ekw’ahtı̨de eghálaeda gá k’ola dúle  
godı keretł’é.

Kǫ́ta gúchá agújá t’á dene ke gogha 
déwé ghǫ godi kerı̨tł’é bek’ǫ́ne nǫt’e?
Dúda Nę́nę́ k’e Denesénéyaehtı̨ ke kǫ́ta ası̨ı́ ́agot’ı̨ ́nıd́é 
yeghǫ godi kerı̨tł’é. 2011 ekúú, Ɂeɂá erı̨tł’é k’e datł’é k’e 
weɂǫ t’á dene sǫ́ba neɂı̨ nıd́é yeghǫ ekerıtł’é. 

Sectıon 722.2 Ɂeɂá erı̨tł’é k’e datł’e, sı̨ı́ ́July 23, 2015 
keonıẃe t’á kǫ́ta ası̨ı́ ́agot’ı̨ ́nıd́é yeghǫ godi kerı̨tł’é t’á 
Canada areyǫné Denesénéyaehtı̨ ke yet’á ket’ı.

Dúle amı̨́ı́ Kǫ́ta gogha gode sı̨́ı́ kǫ́ta 
dagújá ghǫ godi kerı̨tł’é gúchá 
yek’egodénı? 
Kǫ́ta dagújá ghǫ godi kerı̨tł’é gúchá dene gogha 
yek’egodé kedı nıd́é Denesénéyaehtı̨ hęɂę ghadı gha 
góɂǫ. Kǫ́ta dágujá t’á gogha dágǫ́t’e ghǫ gúde kenı̨wę 
nıd́é dúle tv k’e gots’ede vıdeo heredı t’á kele.

Amı̨ı́ ́kǫ́ta gogha dágújá ghǫ gode gha nıd́é amı̨ı́ ́
sénéyaetı̨ yegháodálenǫ́ t’á dúle tv k’e akele hé yets’ę́ 
nadı yegháweda gha k’ola dúle denesénéyaetı̨ kakedı. 
Denesénéyaetı̨ hęɂę hadı gha góɂǫ.

Kǫ́ta dágújá ghǫ kerıtł’é nı́dé ayı́ k’ola 
ghǫ keretł’́é?
Dırı kǫ́ta dágújá ghǫ kerıtł’é gha erı̨tł’é gǫhłı̨ k’e keretł’é 
gha ǫ̨t’e areyǫné Hı̨dé mǫ́la nę́nę́ hé Elıǵu n̨ę́nę́ yet’á 
ket’ı̨ ǫt’e. Dırı erıtł’é k’e dánǫ́ghǫ kǫ́ta gogha gode hadı 
gha. Amı̨ı́ ́gogha eretł’é sı̨ı́ ́kǫ́ta dagújá sı̨ı́ ́bet’á dene ke 
gogha déwé dadıkewe hé gokw’ę́ ta gonezǫ́le, sǫ́ba t’á 
k’ola gogha horıĺa,edghǫ hé deneot’ı̨nı ghǫ kenejı̨. Amı̨ı́ ́
gogha gode sı̨ı́ ́dúle erı̨htł’échu datł’é, godı nek’eone 
datł’é dáudı ́nıd́é erı̨tł’é t’á dárehcho kǫ́ta gogha déwé 
ghǫ gode.  

KǪTA GÚCHÁ AGÚJÁ T’Á GOGHA DÉWÉ GHǪ GODI KERĮHTŁ’É 



Dą́nı̨́ kǫ́ta dárehchágújá ghǫ kerıtł’é 
denets’ę́ ayele?
Areyǫné Hı̨dé mǫ́la nę́nę́ hé Elıǵu n̨ę́nę́ dedını eyıa 
dánı̨ ́akehɂı̨ gha erı̨tł’é edegha kehtstsı t’á ket’I ǫt’e. 
kǫ́ta dágújá ghǫ kerıtł’é gha erı̨tł’é gǫhłı̨ ǫt’e t’á dúle 
ekw’ahtı eghálaeda gá gots’ę akele, amı̨ı́ ́gots’ę́ nadı 

gá k’ola dáudı ́nıd́é denek’edaredı k’ola nahets’ę́nadı 
ǫt’e. Erı̨htł’é daneɂǫ ałá nıd́é dúlé amı̨ı́ ́nahets’ę́nadı hé 
denek’edaredı goghánaɂa.

Amı̨ı́ ́sénéyaetı̨ dedını le nıd́é yek’edaredı kǫ́ta gots’ę 
dene gúchá nagoɂǫ t’á goghadéwé ghǫ erıhtł’é datł’é 
gots’ę́ adegha yet’á dúle amı̨ı́ ́kǫ́ta gogha gode sı̨ı́ ́yet’á 
darehke gha.

Dırı godı ǫde datł’é whela? 
Amı̨ı́ ́k’ola tsı̨t́s’įwe t’á whıĺe daudí nídé amı̨ı́ ́bedá agújá gok’eorashǫ nıd́é, gots’ę́ nats’edı ǫt’e. Areyǫné Dúhda Nę́nę́ 
amı̨ı́ ́k’ola tsı̨t́s’įwe t’á whıĺe daudí nídé amı̨ı́ ́bedá agújá ke gots’ę́ nats’edı k’é góla ǫt’e. Dúle dırı ghǫ godı t’á nahets’ę́ 
nakedı dáudı ́nıd́é ayı t’á nahe ts’ę́ nakudı ́nahwhę nıd́é kagoradı. Dırı eghálaeda gá ǫde góla kanahékedı: 

http://www.justice.gc.ca/eng/cj-jp/victims-victimes/vsd-rsv/index.html

